
--------------------- 2015 թվականի N --------Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒՆԻՍԻ 26-Ի N 717-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը` Հայաստանի Հանրապետության կառավարությունը որոշում է.
Հայաստանի Հանրապետության կառավարության 2009 թվականի հունիսի 26-ի «Տնտեսության վարկավորման ծրագրի մասին» N 717-Ա որոշմամբ հաստատված հավելվածում կատարել հետևյալ փոփոխությունները և լրացումները՝ 

1.  Հավելվածի 5-րդ պարբերության «10 տարի» բառերից հետո լրացնել                         «, բացառությամբ սույն ծրագրի «Բաղադրիչ 2»-ի:» բառերով,

2. Հավելվածի բաղադրիչ 2-ի վերնագիրը շարադրել նոր խմբագրությամբ`  «Տնտեսության ֆինանսավորում»,  

3. Հավելվածի բաղադրիչ 2-ի 1-ին պարբերությունը շարադրել նոր խմբագրությամբ`  «Բաղադրիչի վարկառուն է «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի կողմից հիմնադրված, լիցենզավորված ունիվերսալ վարկային կազմակերպությունը՝ շահառուներին ֆինանսավորելու համար», 

4. Հավելվածի բաղադրիչ 2-ի 4-րդ պարբերության «10 տարի» բառերը փոխարինել «17 տարի» բառերով, 

5. Հավելվածի բաղադրիչ 2-ի 6-րդ պարբերությունը լրացնել նոր նախադասությամբ՝ 

«2015 թվականին հիմնական գումարը վերադարձվում է հունիսի 10-ին և դեկտեմբերի 10-ին՝ 2014 թվականին համապատասխանաբար մարված հիմնական գումարների չափով, իսկ 2016 թվականի հունվարի 1-ի դրությամբ հիմնական գումարի մնացորդը, որը կկազմի 3,883 մլրդ ՀՀ դրամ, վերադարձվում է վարկի մարման վերջնաժամկետում` միանվագ:», 

6. Հայաստանի Հանրապետության ֆինանսների նախարարին` սույն որոշումն ուժի մեջ մտնելուց հետո 10-օրյա ժամկետում`

ապահովել Հայաստանի Հանրապետության կառավարության 2013 թվականի հոկտեմբերի 3-ի N 1069-Ն  և Հայաստանի Հանրապետության կառավարության 2009 թվականի հունիսի 26-ի N 717-Ա որոշումների շրջանակներում «ՓՄՁ ներդրումներ» ունիվերսալ վարկային կազմակերպություն փակ բաժնետիրական ընկերության հետ կնքված պայմանագրերում սույն որոշումներից բխող փոփոխությունների կատարումը և դրանց համապատասխանեցումը սույն որոշմանը:

Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒՆԻՍԻ 26-Ի N 717-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԵՐԻ ԸՆԴՈՒՆՄԱՆ
	1. Ընթացիկ իրավիճակը և իրավական ակտի ընդունման անհրաժեշտությունը

	Նախագծի ընդունման անհրաժեշտությունը պայմանավորված է «ՓՄՁ ներդրումներ» ՈՒՎԿ ՓԲԸ-ի կողմից վարկավորման գործընթացն առավել արդյունավետ և ճկուն կազմակերպելու, «ՓՄՁ ներդրումներ» ՈՒՎԿ ՓԲԸ-ի և «ՓՄՁ ԶԱԿ» հիմնադրամի հետ համատեղ իրականացվող գյուղատնտեսության ոլորտի զարգացման նպատակով ֆինանսական վարձակալությամբ կոմբայնների տրամադրման գործընթացի շարունակականությունն ապահովելու, ինչպես նաև երկարաժամկետ ֆինանսական ռեսուրսների տրամադրման և ՀՀ կառավարության կողմից որդեգրած ՓՄՁ սուբյեկտների աջակցման քաղաքականությանը նպաստելու անհրաժեշտությունից: 
«ՓՄՁ ներդրումներ» ՈՒՎԿ ՓԲԸ-ն, ստեղծվելով Հայաստանի Հանրապետության կառավարության 2009 թվականի հունիսի 26-ի N 717-Ա որոշման համաձայն, նպատակ ունենալով աջակցել ՓՄՁ սուբյեկտներին, Հայաստանի Հանրապետության կառավարության 2009 թվականի հունիսի 26-ի N 717-Ա և Հայաստանի Հանրապետության կառավարության 2013 թվականի հոկտեմբերի 3-ի N 1069-Ն որոշումների շրջանակներում տնտեսության զարգացման ծրագրերի իրագործման նպատակով տրամադրում է ենթավարկեր: «ՓՄՁ ներդրումներ» ՈՒՎԿ ՓԲԸ-ի միակ բաժնետեր է հանդիսանում Հայաստանի փոքր և միջին ձեռնարկատիրության զարգացման ազգային կենտրոն հիմնադրամը, որի կառավարման բարձրագույն մարմինը Հայաստանի Հանրապետության էկոնոմիկայի նախարարի գլխավորած Հոգաբարձուների խորհուրդն է:

           "ՓՄՁ ներդրումներ" ՈՒՎԿ փակ բաժնետիրական ընկերությունը  "Հայաստանի ՓՄՁ ԶԱԿ" հիմնադրամի հետ համագործակցության շրջանակներում 2013թ-ից  գյուղացիական տնտեսություններին և գյուղական համայնքներին ֆինանսական վարձակալությամբ /լիզինգով/ տրամադրում է գյուղատնտեսական տեխնիկաներ (կոմբայններ, տրակտորներ և հարակից այլ սարքավորումներ) մինչև 10 տարի մարման ժամկետով, արտոնյալ պայմաններով: 

       Համաձայն վերոնշյալ պայմանագրերի` ՀՀ ֆինանսների նախարարությունից ներգրաված ռեսուրսները մինչև 2020թ-ի սեպտեմբեր ամիսը ամբողջությամբ պետք է հետ վերադարձվեն, հետևաբար  2015թ-ի սեպտեմբեր ամսից սկսած երկարաժամկետ ռեսուրսների բացակայության պատճառով "ՓՄՁ ներդրումներ" ՈՒՎԿ ՓԲԸ-ն հնարավորություն չի ունենա տրամադրել 5 տարի մարման ժամկետով վարկեր և երկարաժամկետ լիզինգներ: Հաշվի առնելով այն հանգամանքը, որ վարկային կազմակերպությունը 2015թ-ին  նպատակ ունի շարունակել մատչելի ու արտոնյալ պայմաններով երկարաժամկետ վարկերի և գյուղատնտեսության ոլորտի զարգացման նպատակով գյուղատնտեսական տեխնիկայի ֆինանսական վարձակալությամբ տրամադրման գործընթացը, ուստի վարկային կազմակերպությանն անհրաժեշտ են երկարաժամկետ ֆինանսական ռեսուրսներ:  

	2. Առաջարկվող կարգավորման բնույթը

	     Նախագծի նպատակն է ՀՀ ֆինանսների նախարարության և «ՓՄՁ ներդրումներ» ունիվերսալ վարկային կազմակերպություն փակ բաժնետիրական ընկերության միջև 2009թ-ի օգոստոսի 19-ին կնքված թիվ N6/2009 և 2013թ-ի հոկտեմբերի 29-ին կնքված թիվ N4/2013  վարկային պայմանագրերում կատարել փոփոխություններ` վարկերի մարման վերջնաժամկետները երկարաձգել մինչև 2026 թվականը, 2009թ-ի օգոստոսի 19-ին կնքված թիվ N6/2009 պայմանագրով  սահմանել, որ 2015 թվականին հիմնական գումարը վերադարձվում է հունիսի 10-ին և դեկտեմբերի 10-ին՝ 2014 թվականին համապատասխանաբար մարված հիմնական գումարների չափով, իսկ 2016 թվականի հունվարի 1-ի դրությամբ հիմնական գումարի մնացորդը, որը կկազմի 3,883 մլրդ ՀՀ դրամ, վերադարձվում է վարկի մարման վերջնաժամկետում` միանվագ:
   Նախագծի նպատակն է նաև կարգավորել մինչ այժմ Հայաստանի Հանրապետության ֆինանսների նախարարությունում գրավադրված շահառուների նկատմամբ ենթավարկի պահանջի իրավունքի (ներառյալ ապահովման միջոցի նկատմամբ վարկառուի իրավունքը) հետ առնչվող գործողությունները: 


	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

	    Նախագիծը մշակվել է Հայաստանի Հանրապետության էկոնոմիկայի նախարարության կողմից:

	4. Ակնկալվող արդյունքը

	Նախագծի ընդունման արդյունքում հնարավոր կլինի առավել արդյունավետ և ճկուն կազմակերպել "ՓՄՁ ներդրումներ" ՈՒՎԿ ՓԲԸ-ի կողմից վարկավորման գործընթացը, գյուղատնտեսության ոլորտի աջակցման նպատակով տրամադրել երկարաժամկետ ֆինանսական ռեսուրսներ և նպաստել ՀՀ կառավարության կողմից որդեգրած ՓՄՁ սուբյեկտների աջակցման քաղաքականությանը: 


ԱՄՓՈՓԱԹԵՐԹ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒՆԻՍԻ 26-Ի N 717-Ա  ՈՐՈՇՈՒՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԵՐԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը: Գրության ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն

N 01/80-1/5880-15 

13.03.2015թ.
	Նախագծի 1-ին կետի 1) ենթակետով և 2-րդ կետի 4) ենթակետով ներկայացված՝ համապատասխանաբար ՀՀ կառավարության 2013 թվականի հոկտեմբերի 10-ի N 1069-Ն որոշման 2-րդ կետի 3-րդ ենթակետի բ) պարբերությամբ սահմանված 3,9 մլրդ ՀՀ դրամ բյուջետային վարկի մարման ժամկետը մինչև 2026թ. և ՀՀ կառավարության 2009 թվականի հունիսի 26-ի N 717-Ա որոշմամբ հաստատված «Տնտեսության կայունության վարկավորում» ծրագրի Բաղադրիչ 2-ով սահմանված 6,4 մլրդ ՀՀ դրամ գումարի վարկի մարման ժամկետը մինչև 2026 թվականը երկարաձգելու վերաբերյալ առաջարկը ՀՀ պետական բյուջեի նկատմամբ պարտավորությունների կառավարման տեսանկյունից գտնում ենք ոչ նպատակահարմար: 

Նախագծի 1-ին կետի 1) և 2-րդ կետի 6) ենթակետերով ներկայացված փոփոխություններին՝ կապված վերը նշված վարկային ծրագրերի շրջանակներում շահառուներին 50 մլն և դրանից ավել ՀՀ դրամ գումարի չափով վարկի տրամադրման դեպքում ՀՀ ֆինանսների նախարարության նկատմամբ վարկային պարտավորության ապահովման նպատակով վարկային և գրավային պահանջի իրավունքի գրավադրումը միայն շահառուի ֆինանսական վիճակը վատթարանալու դեպքում կատարելու հետ, ապա` հաշվի առնելով տրամադրվող վարկի գումարի չափը և դրա վերադարձելիության ռիսկայնությունը, տվյալ  փոփոխությունները գտնում ենք անընդունելի: 
	Ընդունվել է ի գիտություն:

Ընդունվել է ի գիտություն:


	Հաշվի առնելով այն հանգամանքը, որ «ՓՄՁ ներդրումներ» ունիվերսալ վարկային կազմակերպությունը նպատակ ունի շարունակել մատչելի ու արտոնյալ պայմաններով տնտեսության վարկավորման համար երկարաժամկետ վարկերի և գյուղատնտեսության ոլորտի զարգացման նպատակով կոմբայնների` ֆինանսական վարձակալությամբ տրամադրման գործընթացը, ինչպես նաև «ՓՄՁ ներդրումներ» ՈՒՎԿ ՓԲԸ-ի կողմից վարկավորման գործընթացն առավել արդյունավետ և ճկուն կազմակերպելու նպատակով վարկային կազմակերպությանը անհրաժեշտ են երկարաժամկետ ֆինանսական ռեսուրսներ:

Հաշվի առնելով այն հանգամանքը, որ գրավադրված գրավային իրավունքների, ներառյալ գրավի առարկա հանդիսացող գույքի հետ կապված ցանկացած փոփոխությունների դեպքում վարկային կազմակերպությունը պետք է ստանա Հայաստանի Հանրապետության ֆինանսների նախարարության համաձայնությունը, ինչը երկարացնում է անհրաժեշտ գործընթացների կազմակերպման ժամկետները և ստեղծում հավելյալ ծախսեր` նպատակահարմար ենք գտնում սահմանել, որ Հայաստանի Հանրապետության ֆինանսների նախարարության նկատմամբ վարկառուի վարկային պարտավորության ապահովման նպատակով կիրառվում է շահառուների նկատմամբ ենթավարկի պահանջի իրավունքի (ներառյալ ապահովման միջոցի նկատմամբ վարկառուի իրավունքը) գրավադրում Հայաստանի Հանրապետության ֆինանսների նախարարությունում այն դեպքում, եթե ծրագրի ընթացքում վարկառուի ֆինանսական վիճակը վատթարանում է:

	ՀՀ արդարադատության նախարարություն

N 01/14/3673-15

31.03.2015թ.
	      1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:



2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ Հայաստանի Հանրապետության կառավարության 2009 թվականի հունիսի 26-ի N 717-Ա որոշման մեջ փոփոխությունները և լրացումներն անհրաժեշտ է կատարել առանձին նախագծի տեսքով՝ նկատի ունենալով «Իրավական ակտերի մասին« ՀՀ օրենքի 70-րդ հոդվածի 5-րդ մասի դրույթները:

3.  Նախագծում իրավական այլ ակտերի նորմերի անհարկի կրկնություններ առկա չեն:

     4. Իրավական ակտերում համապատասխան փոփոխություններ և լրացումներ կատարելու անհրաժեշտությունն առկա է:

5.   Նախագծում անհրաժեշտ բոլոր հարցերը կարգավորված են: 

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7. Օրենսդրական տեխնիկայի կանոնները մասամբ պահպանված չեն: Այսպես՝ նախագծի 1-ին կետի 1-ին, 2-րդ, 3-րդ և 6-րդ ենթակետերում անհրաժեշտ է հանել «հետևյալ բովանդակությամբ» բառերը՝ նկատի ունենալով «Իրավական ակտերի մասին« ՀՀ օրենքի 70-րդ հոդվածի 1-ին մասի դրույթները:

8. Նախագիծն անհրաժեշտ է համապատասխանեցնել սույն եզրակացության 2-րդ և 7-րդ կետերին:
	Ընդունվել է ի գիտություն:

Ընդունվել է:

Ընդունվել է:
	Կատարվել է համապատասխան փոփոխություն:

Կատարվել են համապատասխան փոփոխություններ:

	ՀՀ կենտրոնական բանկ

N 01/11.1/1326-15

20.03.2015թ.
	ՀՀ ԿԲ-ն Նախագծի վերաբերյալ ընդհանուր առմամբ դիտողություններ չունի: 

Միևնույն ժամանակ, առաջարկում ենք ՀՀ կառավարության 2009 թվականի հունիսի 26-ի N 717-Ա որոշման Բաղադրիչ     1-ով նախատեսված (Ֆինանսաբանկային համակարգի վարկավորում) Ծրագրում նույնպես իրականացնել փոփոխություններ, մասնավորապես Ծրագրի ժամկետը երկարաձգել նույն չափով` 7 տարով: Դրա անհրաժեշտությունը պայմանավորված է հետևյալ հանգամանքով` ներկայումս Ծրագրի Բաղադրիչ 1-ով նախատեսվող հիմնական ուղղություններից վարկավորումն իրականացվում է միայն «Գյուղատնտեսական վարկեր» ուղղությունով` տարեկան 15 մլրդ. ՀՀ դրամի չափով, բանկերի կողմից գյուղացիական տնտեսություններին տրամադրվող սուբսիդավորվող վարկերի վերաֆինանսավորման նպատակով: Ծրագրի մնացած ազատ միջոցների հաշվին ՀՀ կառավարությանն իրականացվում են կիսամյակային մոտ 5.3 մլրդ. դրամի չափով մասնակի մարումներ: Սակայն ներկա պայմաններով գյուղատնտեսական վարկերի վերաֆինանսավորման գործընթացը հնարավոր կլինի շարունակել միայն մինչև 2016 թվականի ավարտը: Այն ավելի երկարաժամկետ դարձնելու նպատակով առաջարկում ենք` 

1. Նախագծի 1-ին կետում ավելացնել 2-րդ ենթակետ` հետևյալ բովանդակությամբ` «2) Որաշման 2-րդ կետի 3-րդ ենթակետի ա) պարբերության «մինչև 2020 թվականի» բառերը փոխարինել «մինչև 2026 թվականի» բառերով»:

2. Նախագծի 2-րդ կետի 1) ենթակետը շարադրել հետևյալ խմբագրությամբ` «Հավելվածի 5-րդ պարբերության «10 տարի» բառերից հետո լրացնել « , բացառությամբսույն ծրագրի Բաղադրիչ 1-ի և Բաղադրիչ 2-ի: » բառերով»:

3. Նախագծի 2-րդ կետում ավելացնել 7-րդ ենթակետ հետևյալ բովանդակությամբ` «7)  Հավելվածի Բաղադրիչ 1-ի 6-րդ պարբերությամբ նախատեսված` «Վարկի օգտագործման ժամկետըմինչև 10 տարի:» նախադասությունը փոխարինել «Վարկի օգտագործման ժամկետը մինչև 17 տարի:» բառերով»:

4. Նախագծի 3-րդ կետում «ՓՄՁ ներդրումներ» ունիվերսալ վարկային կազմակերպություն փակ բաժնետիրական ընկերություն» բառերից հետո ավելացնել «և ՀՀ կենտրոնական բանկի» բառերը»:

Միաժամանակ, Նախագծի նախաբանում առաջարկում ենք լրացնել հետևյալ բովանդակությամբ նոր պարբերություն` ««Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 16-րդ մասին համապատասխան:»    
	Ընդունվել է ի գիտություն:


	Հաշվի առնելով, որ վերոնշյալ նախագիծը արդեն իսկ շրջանառվել է և ստացվել են շահագրգիռ մարմինների կարծիքները, առաջարկվող փոփոխություններից հետո լրացուցիչ անհրաժեշտություն կառաջանա ևս մեկ անգամ շրջանառել որոշման նախագիծը, ուստի ներկա փուլում` վերոնշյալ որոշման նախագծի շրջանակներում, նպատակահարմար չենք գտնում կատարել առաջարկվող փոփոխությունները:




